ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 23-ի թիվ 1717-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է  անվճար կամ արտոնյալ պայմաններով դեղեր ձեռք բերելու իրավունք ունեցող սոցիալապես անապահով կամ հատուկ խմբերի համար անհրաժեշտ դեղերի տրամադրումը առավել արդյունավետ և հասցեական դարձնելու անհրաժեշտությամբ:
2. Ընթացիկ իրավիճակը և խնդիրները  
Ներկայում  Հայաստանի Հանրապետության Հայաստանի Հանրապետությունում նկատվում է շաքարային դիաբետով հիվանդների զգալի ավելացում և անհրաժեշտություն է առաջացել Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշմամբ «Արմենիկում» կամ դրան համարժեք դեղերի  համար հատկացվող բյուջետային միջոցները ուղղել շաքարային դիաբետով հիվանդների համար դեղերի ձեռքբերմանը:
     3. Կարգավորման նպատակը և բնույթը

Նախագծով նախատեսվում է «Արմենիկում»  կամ դրան համարժեք դեղերի ձեռքբերման համար հատկացվող միջոցները հատկացնել հակաշաքարախտային դեղերի գնման համար, հաշվի առնելով, որ 2011 թվականի համար հաստատված պետական բյուջեով ավելացումներ չեն նախատեսվել:
     4. Նախագծի մշակման գործընթացում ներգրավված ինստիտուտները և անձինք

       Նախագծի կազմմանն մասնակցել են Հայաստանի Հանրապետության առողջապահության նախարարի իրավական խորհրդականը, Հայաստանի Հանրապետության առողջապահության նախարարության աշխատակազմի դեղագործական գործունեության կազմակերպման, դեղերով և տեխնոլոգիաներով ապահովման բաժնի մասնագետները:
     5. Իրավական ակտի կիրառման դեպքում ակնկալվող արդյունքը
Հայաստանի Հանրապետությունում  շաքարային դիաբետով տառապող հիվանդներին անհրաժեշտ  դեղերի պատշաճ և անխափան ապահովում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                        Հ.ՔՈՒՇԿՅԱՆ

